
1. ᖃᓄᐃᓕᐅᕆᐊᖁᔭᐅᒍᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᒻᒪ/ᐅᕙᓘᓐᓃᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᑎᒥᖁᑎᒋᔭᐅᔪᑦ ᓄᓇᓕᖕᓂ, ᑖᒃᑯᐊᓗ ᐃᖅᑭᓕᑦ Tłı̨chǫ ᓄᓇᓕᖕᓂ ᐱᔨᑦᓯᕋᖅᑎᖏᑦ 

(TCSA), ᓄᓇᖃᖅᑳᖅᓯᒪᔪᑦ ᓂᕿᑐᖃᖏᓐᓂᒃ ᐱᑕᖃᖅᑎᑎᒋᐊᖃᖅᐳᑦ, ᓄᓇᓕᖕᓂᒥᐅᓄᓪᓗ ᐊᒻᒪ 

ᐱᔨᑦᓯᕋᖅᑕᒥᖕᓄᑦ ᑖᒃᑯᓇᓂ ᓇᔪᖅᑕᐅᕕᖁᑎᒥᖕᓂ, ᑕᐃᒪᓐᓇ ᓄᓇᖃᖅᑳᖅᓯᒪᔪᑦ ᓂᕿᑐᖃᖏᑦ 

ᐊᑐᐃᓐᓇᐅᓕᕌᖓᑕ. 

ᑖᒃᑯᐊ ᐊᑐᒐᒃᓴᐃᑦ ᒪᓕᒐᒃᓴᐃᑦ ᐱᕙᓪᓕᐊᑎᑎᓂᐊᕐᓗᓂ ᐊᐅᓚᑦᓯᓂᕐᒧᑦ ᖃᓄᐃᓕᐅᕈᓯᖃᕐᓂᕐᒧᓪᓗ ᐊᑐᐊᒐᐃᓪᓗ 

ᓄᓇᖃᖅᑳᖅᓯᒪᔪᑦ ᓂᕿᑐᖃᖏᓐᓂᒃ ᓂᕿᑎᑎᖃᑦᑕᕐᓂᐊᕐᓗᓂ ᓄᓇᑦᓯᐊᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᓇᔪᖅᑕᐅᕕᖁᑎᖏᓐᓂ ᐋᖅᑭᒃᓱᖅᑕᐅᓚᐅᖅᓯᒪᖕᒪᑕ ᖃᓄᐃᓕᐅᕈᓯᕆᔭᐅᔪᑦ 

ᐊᑐᖅᑕᐅᖃᑦᑕᖅᑐᓪᓗ ᐱᖃᑦᑕᕐᓂᕐᒧᑦ, ᓴᓗᒻᒪᖅᓴᐃᓂᕐᒧᑦ ᓂᕿᓕᐅᕐᓂᕐᒧᓪᓗ ᓂᕆᑎᑎᓂᕐᒧᓪᓗ ᓄᓇᖃᖅᑳᖅᓯᒪᔪᑦ 

ᓂᕿᑐᖃᖏᓐᓂᒃ ᒪᓕᒐᕐᓂᒃ ᒪᓕᑦᓯᐊᖁᓪᓗᒋᑦ ᐱᖁᔭᓂᒡᓗ. 

 

2. ᐱᔾᔪᑎᖓ 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐊᖏᖅᓯᒪᓕᖅᐳᖅ ᒪᓕᒐᒃᓴᐃᑦ 

ᐱᕙᓪᓕᐊᑎᑎᓂᐊᕐᓗᓂ ᐊᐅᓚᑦᓯᓂᕐᒧᑦ ᖃᓄᐃᓕᐅᕈᓯᖃᕐᓂᕐᒧᓪᓗ ᐊᑐᐊᒐᐃᓪᓗ ᓄᓇᖃᖅᑳᖅᓯᒪᔪᑦ 

ᓂᕿᑐᖃᖏᓐᓂᒃ ᓂᕿᑎᑎᖃᑦᑕᕐᓂᐊᕐᓗᓂ ᓄᓇᑦᓯᐊᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᓇᔪᖅᑕᐅᕕᖁᑎᖏᓐᓂ ᐃᑲᔪᖅᑕᐅᖁᓪᓗᒋᑦ ᐃᓄᓕᕆᔨᒃᑯᓪᓗ ᑎᒥᖁᑎᖏᑦ ᐃᖅᑲᓇᐃᔭᕐᕕᓪᓗ 

ᐋᖅᑭᒃᓱᐃᖁᓪᓗᒋᑦ ᐊᐅᓚᑦᓯᓂᕐᒧᑦ ᐱᓕᕆᓂᕐᒧᓪᓗ ᐊᑐᐊᒐᒃᓴᓂᒃ ᐅᓗᕆᐊᓇᖏᑦᑐᒃᑯᑦ 

ᐱᔨᑦᓯᕋᐅᑎᖃᕈᒪᓪᓗᑎᒃ ᓄᓇᖃᖅᑳᖅᓯᒪᔪᑦ ᓂᕿᖏᓐᓂᒃ ᑕᒪᒃᑯᓄᖓ ᓇᔪᖅᑕᐅᕕᖏᓐᓃᑦᑐᓂᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᖃᐅᔨᒪᕗᑦ ᐱᒻᒪᕆᐅᓂᖓᓄᑦ ᓄᓇᖃᖅᑳᖅᓯᒪᔪᑦ ᓂᕿᑐᖃᖏᓐᓂᒃ 

ᓂᕆᑎᑦᓯᒋᐊᒃᓴᖅ ᓇᔪᖅᑕᐅᕕᖏᓐᓃᑦᑐᓂᒃ. ᖃᐅᔨᓴᕈᑕᐅᓚᐅᖅᑐᑦ ᖃᐅᔨᒪᒍᑕᐅᕗᑦ ᐃᑲᔪᕐᓂᖃᕐᓂᖏᓐᓄᑦ 

ᓄᓇᖃᖅᑳᖅᓯᒪᔪᑦ ᓂᕿᑐᖃᖏᑦ ᒪᒥᓴᑦᓯᐊᕈᓐᓇᖁᓪᓗᒋᑦ. ᐃᖢᕐᕆᔮᕈᑕᐅᖕᒪᑕ ᑎᒥᒧᑦ, ᑕᐃᒪᓐᓇ ᒪᒥᓴᑦᓯᐊᖁᓪᓗᒋᑦ 

ᒪᒥᓵᓕᖁᓪᓗᒋᓪᓗ ᐋᓐᓂᐊᕐᕕᖕᒦᒍᓐᓃᖅᓵᓕᖃᑦᑕᖁᓪᓗᒋᓪᓗ ᑮᓇᐅᔭᑐᖏᓐᓂᖅᓴᐅᖁᓪᓗᒋᓪᓗ ᐅᓪᓗᓄᑦ 30-ᓄᑦ.  
 



 
 

3. ᐱᔾᔪᑎᖓ 

ᑖᒃᑯᐊ ᒪᓕᒃᑕᐅᔪᒃᓴᐃᑦ ᑎᑎᕋᖅᓯᒪᔪᑦ ᐃᑲᔪᖅᑕᐅᒍᑕᐅᓂᐊᖅᐳᑦ ᓄᓇᑦᓯᐊᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᑎᒥᖁᑎᖏᑦ ᑲᑎᒪᔨᖏᑦ (NTHSSA), ᕼᐃᕆᕗᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᑎᒥᖁᑎᖏᑦ ᑲᑎᒪᔨᖏᑦ (HRHSSA) ᐊᒻᒪ ᐃᖅᑭᓕᑦ ᐱᔨᑦᓯᕋᕐᓂᕐᒧᑦ ᑎᒥᖁᑎᖏᑦ (TCSA) ᐋᖅᑭᒃᓯᓗᑎᒃ 

ᐊᑐᓕᖅᑎᑎᓗᑎᒡᓗ ᐱᔨᑦᓯᕋᐅᑎᖃᕐᓂᕐᒧᑦ ᓄᓇᖃᖅᑳᖅᓯᒪᔪᑦ ᓂᕿᑐᖃᖏᓐᓂᒃ ᐱᔨᑦᓯᕋᐅᑎᖃᕐᓂᕐᒧᑦ 

ᓇᔪᖅᑕᐅᕕᖏᓐᓂ ᓂᕆᑎᑎᖃᑦᑕᕈᓐᓇᖁᓪᓗᒋᑦ ᑲᒪᒋᔭᖏᓐᓂ ᓂᕿᑎᑎᖃᑦᑕᕐᓂᕐᒧᑦ. 

 

4. ᐃᓚᐅᖏᑦᑐᑦ ᑖᒃᑯᓄᖓ 

ᐃᓚᐅᖏᑦᑐᖅᑕᖃᖏᑦᑐᖅ. 

 

5. ᐋᖅᑭᒋᐊᕈᑎᖏᑦ 

ᒥᓂᔅᑕ ᐋᖅᑭᒋᐊᖅᓯᔪᓐᓇᖅᐳᖅ ᖃᓄᐃᓕᐅᕈᑕᐅᖁᔨᒍᑎᓂᒃ ᐃᓛᓐᓂᒃᑯᑦ. 

 

6. Effective Date 

ᖃᓄᐃᓕᐅᕆᐊᖁᔭᐅᒍᑎᑦ ᐊᑐᓕᕐᓂᐊᖅᐳᖅ ᔪᓚᐃ 1, 2020. 

 

 

 

<ᑎᑎᖃᐃᑦ ᓯᕗᓪᓕᑦ ᐊᑎᓕᐅᖅᑕᐅᔪᑦ ᐆᒧᖓ>                                             ᔫᓐ 9, 2020 

Diane Thom        ᑕᐃᐋᓐ ᑖᒻ 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐅᓪᓗᖓ 
 


